	ՀԻՄՆԱՎՈՐՈՒՄ

««Աղետների բժշկության կենտրոն» պետական ոչ առևտրային կազմակերպությանը սեփականության իրավունքով գույք հանձնելու մասին» Հայաuտանի Հանրապետության կառավարության որոշման նախագծի ընդունման

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության արտակարգ իրավիճակների նախարարության <<Աղետների բժշկության կենտրոն>> պետական ոչ առևտրային կազմակերպությունը ստեղծվել է Հայաստանի Հանրապետության կառավարության 2009 թվականի ապրիլի 23-ի «Աղետների բժշկության կենտրոն» պետական ոչ առևտրային կազմակերպություն ստեղծելու և աղետների բժշկության կենտրոնի ստեղծման ծրագիրը հաստատելու մասին» N584-Ն որոշմամբ: Կազմակերպության գործունեությունը նպատակաուղղված է Հայաստանի Հանրապետության արտակարգ իրավիճակների նախարարության անձնակազմի բուժսպասարկմանը:
Մասնավորապես` վերը նշված որոշմամբ «Աղետների բժշկության կենտրոն» պետական ոչ առևտրային կազմակերպության գործունեության հիմնական նպատակները և խնդիրներն են`
1) փրկարարական ծառայության անցնելու համար դիմող քաղաքացիների, փրկարարական ծառայողների, փրկարարական ուսումնական հաստատությունների դիմորդների պիտանիության ռազմաբժշկական փորձաքննության իրականացումը.

2) ռադիոակտիվ նյութերով, իոնիզացնող ճառագայթման աղբյուրներով, էլեկտրամագնիսական դաշտ ստեղծող սարքավորումներով աշխատելու համար փրկարարական ծառայողների պիտանիության ռազմաբժշկական փորձաքննության իրականացումը, փրկարարական ծառայողների ստացած հիվանդությունների ու վնասվածքների, խեղումների հետևանքների և ծառայության պատճառական կապի որոշումը.

3) փրկարարական ծառայողների ամենամյա պարտադիր բժշկական դիսպանսեր հետազոտության իրականացումը և նրանց առողջական վիճակի մասին համապատասխան բժշկական եզրակացության տրամադրումը.

4) փրկարարական ծառայողների և նրանց ընտանիքների անդամների, փրկարարական ծառայության կենսաթոշակառուների բժշկական օգնության և սպասարկման իրականացումն ու կազմակերպումը.

5) ռուս-հայկական մարդասիրական արձագանքման կենտրոնում ծառայության գործուղված՝ Ռուսաստանի Դաշնության արտակարգ իրավիճակների նախարարության ծառայողների, նրանց ընտանիքների անդամների բժշկական օգնության և սպասարկման իրականացումն ու կազմակերպումը.

6) արտակարգ իրավիճակներում և քաղաքացիական պաշտպանության միջոցառումների ժամանակ տուժած անձանց բժշկական օգնության և սպասարկման ցուցաբերումը.

7) արտակարգ իրավիճակների հետևանքների վերացման նպատակով ընդգրկված անձնակազմի առողջության պահպանումը և բժշկական օգնության ու սպասարկման ցուցաբերումը:
Հայաստանի Հանրապետության կառավարության 2006 թվականի հունվարի 26-ի «Փրկարարական ծառայողին ներկայացվող մասնագիտական, ֆիզիկական պատրաստվածության, առողջական վիճակի հետ կապված պահանջները սահմանելու մասին» N55-Ն որոշման համաձայն` փրկարարական ծառայողը կամ փրկարարական ծառայության անցնելու համար դիմած քաղաքացին առողջության մասին եզրակացություն տվող, Հայաստանի Հանրապետության արտակարգ իրավիճակների նախարարության համակարգում գործող բժշկական հաստատությունում անցնում է փորձաքննություն` սույն որոշմամբ սահմանված` փրկարարական ծառայությանը խոչընդոտող հիվանդությունների և ֆիզիկական թերությունների ցանկին համապատասխան:
«Աղետների բժշկության կենտրոն» պետական ոչ առևտրային կազմակերպությունը չունի ֆլյուորոգրաֆիկ սարքավորում, ինչն անհարժեշտ է համապատասխան պարտադիր բժշկական հետազոտություն (շնչառական օրգանների հիվանդությունների հայտնաբերման նպատակով) իրականացնելու և, ընդհանուր առմամբ, վերը նշված խնդիրների արդյունավետ իրականացման համար:

Մասնավորապես` «Աղետների բժշկության կենտրոն» պետական ոչ առևտրային կազմակերպությունում ֆլյուորոգրաֆիկ սարքավորման բացակայության պատճառով ներկայումս փրկարարական ծառայության անցնելու համար դիմող քաղաքացիների, փրկարարական ծառայողների, փրկարարական ուսումնական հաստատությունների դիմորդների պիտանիության ռազմաբժշկական փորձաքննության իրականացման,  փրկարարական ծառայողների ամենամյա պարտադիր բժշկական դիսպանսեր հետազոտության իրականացման և նրանց առողջական վիճակի մասին համապատասխան բժշկական եզրակացության տրամադրման համար վերջիններս Հայաստանի Հանրապետության կառավարության 2006 թվականի հունվարի 26-ի N55-Ն որոշմամբ սահմանված շնչառական օրգանների հիվանդությունների հայտնաբերման նպատակով համապատասխան պարտադիր հետազոտության համար ուղարկվում են այլ բժշկական հաստատություններ, ինչը գործնականում առաջացնում է բազմաթիվ դժվարություններ և խնդիրներ:
Հետևաբար, ««Աղետների բժշկության կենտրոն» պետական ոչ առևտրային կազմակերպությանը սեփականության իրավունքով գույք հանձնելու մասին» Հայաuտանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության արտակարգ իրավիճակների նախարարության «Աղետների բժշկության կենտրոն» պետական ոչ առևտրային կազմակերպությանը ֆլյուորոգրաֆիկ սարքավորում հատկացնելու հանգամանքով: Այդ նպատակով Հայաստանի Հանրապետության արդարադատության նախարարության քրեակատարողական վարչության հետ համաձայնություն է ձեռք բերվել Հայաստանի Հանրապետության արդարադատության նախարարության «Նուբարաշեն» քրեակատարողական հիմնարկի ապամոնտաժված ֆլյուորոգրաֆիկ սարքավորումը Հայաստանի Հանրապետության արտակարգ իրավիճակների նախարարության «Աղետների բժշկության կենտրոն» պետական ոչ առևտրային կազմակերպությանը տրամադրելու համար: Նշված ֆլյուորոգրաֆիկ սարքավորումն անհրաժեշտ է «Աղետների բժշկության կենտրոն» պետական ոչ առևտրային կազմակերպության կողմից փրկարարական ծառայության անցնելու համար դիմող քաղաքացիների, փրկարարական ծառայողների, փրկարարական ուսումնական հաստատությունների դիմորդների պիտանիության ռազմաբժշկական փորձաքննության իրականացման, փրկարարական ծառայողների ամենամյա պարտադիր բժշկական դիսպանսեր հետազոտության իրականացման և նրանց առողջական վիճակի մասին համապատասխան բժշկական եզրակացության տրամադրման, փրկարարական ծառայողների և նրանց ընտանիքների անդամների, փրկարարական ծառայության կենսաթոշակառուների բժշկական օգնության և սպասարկման իրականացման, ռուս-հայկական մարդասիրական արձագանքման կենտրոնում ծառայության գործուղված՝ Ռուսաստանի Դաշնության արտակարգ իրավիճակների նախարարության ծառայողների, նրանց ընտանիքների անդամների բժշկական օգնության և սպասարկման իրականացման, արտակարգ իրավիճակներում և քաղաքացիական պաշտպանության միջոցառումների ժամանակ տուժած անձանց բժշկական օգնության և սպասարկման ցուցաբերման, արտակարգ իրավիճակների հետևանքների վերացման նպատակով ընդգրկված անձնակազմի առողջության պահպանման և բժշկական օգնության ու սպասարկման ցուցաբերման նպատակով համապատասխան բժշկական հետազոտություն անցկացնելու համար: 

	2.
	Կարգավորման նպատակը և բնույթը

	
	Սույն նախագծով Հայաստանի Հնարապետության արտակարգ իրավիճակների նախարարության «Աղետների բժշկության կենտրոն» պետական ոչ առևտրային կազմակերպությանը սեփականության իրավունքով հանձնվում է գույք:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ և Հայաստանի Հանրապետության արտակարգ իրավիճակների նախարարության «Աղետների բժշկության կենտրոն» պետական ոչ առևտրային կազմակերպությանը նախագծով նախատեսվող գույքի հանձնմամբ կապահովվի փրկարարական ծառայության անցնելու համար դիմող քաղաքացիների, փրկարարական ծառայողների, փրկարարական ուսումնական հաստատությունների դիմորդների պիտանիության ռազմաբժշկական փորձաքննության, փրկարարական ծառայողների ամենամյա պարտադիր բժշկական դիսպանսեր հետազոտության արդյունավետ և ամբողջական իրականացումը, նրանց առողջական վիճակի մասին համապատասխան բժշկական եզրակացության տրամադրումը, փրկարարական ծառայողների և նրանց ընտանիքների անդամների, փրկարարական ծառայության կենսաթոշակառուների, արտակարգ իրավիճակներում և քաղաքացիական պաշտպանության միջոցառումների ժամանակ տուժած անձանց, արտակարգ իրավիճակների հետևանքների վերացման նպատակով ընդգրկված անձնակազմի առողջության պահպանումը և բժշկական օգնության ու սպասարկման ցուցաբերումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

